
Tuanku Pro Canselor UMK berkenan merasmikan Pesta Konvokesyen 2012

TENGKU Mahkota Kelantan, Yang Teramat Mulia Dr. Tengku Muhammad Fa-iz Petra Ibni Sultan Ismail yang juga selaku Pro-Canselor
Universiti Malaysia Kelantan (UMK) berkenan berangkat merasmikan Majlis Perasmian Pesta Konvokesyen Ke 2 (PesKo 12) di Taman
Perbandaran Rekreasi, Tengku Anis, Kota Bharu, Kelantan, di sini, hari ini.

PESKO 12 adalah berkonsepkan merintis perubahan, merealisasikan kemajuan akan berlangsung selama tiga hari bermula pada 13
hingga 15 September 2012, dikendalikan dan dipimpin oleh barisan sekretariat yang terdiri daripada mahasiswa dan mahasiswi UMK.

Menurut Pendaftar UMK, YBhg. Prof. Dr. Razli bin Che Razak, penganjuran PesKo’12, kali ini adalah sempena Konvokesyen Kedua UMK bagi
meraikan graduan kedua UMK yang telah berjaya menamatkan pengajian selama empat tahun di Universiti.

Beliau berkata, kejayaan pelaksanaannya oleh barisan mahasiswa-mahasiwa UMK juga dilihat sebagai wadah yang menghubungkan
mereka dengan organisasi dan masyarakat luar.

“Mahasiswa adalah agen penggerak evolusi sejagat kepada suatu perubahan dan harus sedar serta memahami kehendak masyarakat
pada masa kini,” katanya pada majlis tersebut.

Sementara itu, Prof. Dr. Razli berkata, sempena PesKo 2012 ini pelbagai aktiviti dan program diadakan yang memberi impak besar kepada
pejanaan minda dan sahsiah berteraskan ilmu selaras dengan pembangunan negara serta antarabangsa.

“Malah, pengibatan pelajar dalam pelaksanaan PesKo 2012 ini adalah bertujuan supaya mereka mendapat pendedahan awal dan mengutip
seberapa pengalaman dalam menganjurkan program besar dan majlis rasmi universiti,” ujarnya.

Hadir sama, Timbalan Menteri Besar Kelantan, YB. Dato’ Ahmad Yaakob, Setiausaha Kerajaan Negeri Kelantan, YBhg. Dato’ Dr. Zainuddin
Ibrahim, Ahli Lembaga Pengarah Universiti, YB. Dato’ Seri Setia Raja Dato’ Haji Mohd. Aiseri Alias, Pengarah Jabatan Pembangunan
Persekutuan Kelantan, YBhg. Dato’ Makhtar Mustapha,dan Naib Canselor UMK, YBhg. Prof. Dr. Raduan bin Hj. Che Rose serta pegawai-
pegawai kanan Universiti.

Bersempena Pesta Konvokesyen Kedua ini pelbagai program menarik diadakan seperti Seminar dan Forum Malam Penghayatan Islam,
aktiviti sukan dan rekreasi, pameran dan pesta makan buah-buahan, kebudayaan rakyat serta sebagainya.

